
Sarajevo, 25. 06. 2021. godine
Federalno ministarstvo okoliša i turizma, rješavajući po zahtjevu investitoru  "EKO-ELEKTRON" d.o.o. Sarajevo, za izdavanje okolišne dozvole za malu hidroelektranu “Dubrava” na Kozičkoj rijeci u općini Gornji Vakuf-Uskoplje, na osnovu čl. 68. i 71. Zakona o zaštiti okoliša (¨Službene novine Federacije BiH¨, br. 33/03 i 38/09), čl. 17. i 18. Zakona o izmjenama i dopunama zakona o zaštiti okoliša Službene novine Federacije BiH¨, broj 38/09), te člana 200. Zakona o upravnom postupku (¨Službene novine Federacije BiH¨, broj 2/98 i 48/99), d o n o s i:  
R J E Š E N J E
1. Izdaje se okolišna dozvola preduzeću "EKO-ELEKTRON" d.o.o. Sarajevo, za malu hidroelektanu - mHE "Dubrava" instalisane snage 3,147 MW, koja je locirana na rijeci Kozica, Općina Gornji Vakuf – Uskoplje, na zemljištu označenom sa k.č. br. 1734, k.o. Privor 1, vodotok rijeke Kozice.
2. Pogoni i postrojenja za koje se izdaje okolišna dozvola
MHE Dubrava je hidroenergetski objekat, koji se nalazi neposredno ispod naselja Kozica na Kozičkoj rijeci na južnim padinama planine Vranica, općina Gornji Vakuf- Uskoplje. Strojara je smještena neposredno uz lokalni put Voljevac – Jelići, na zemljištu označenom sa k.č. br. 1734, k.o. Privor 1, vodotok rijeke Kozice, stacionaže 2+380 (vodozahvat), kota 1209,00 m.n.v. I stacionaža 0+050 (strojara), kota 939 m.n.v., moguće godišnje proizvodnje 13,779 GWh.

MHE Dubrava je jedna u nizu više elektrana na gornjem toku rijeke Vrbas. Elektrana je derivacionog tipa sa dva vodozahvata tirolskog tipa i strojarom smještenom neposredno ispod ušća Kozičke rijeke u rijeku Vrbas. Ova MHE nalazi se u pogonu od marta mjeseca 2010. godine.
Objekti/instalacija za koje se izdaje okolišna dozvola su:

· vodozahvat,

· dovodni cjevovod,

· strojara.  
2.1. Vodozahvat
Vodozahvat MHE Dubrava je smješten neposredano ispod samog izvora vodotoka na koti 1210 m.n.m. Izveden je „tirolskog“ tipa. Na vodozahvatu je ugrađena gruba rešetka sa nagibom 10 % i tablastim zatvaračem dim. 1,0x1,0m, te ispuštanjem biološkog minimum vode od 0,125 m3/sec. Iz vodozahvata voda ulazi u taložnik izveden sa nagibom i sa tablastim zatvaračem 1,0x1,0m, radi mogućnosti ispiranja taložnice. Na taložnici je izveden preljev viška vode u vodotok. 
Na izlazu iz taložnika je ulazna komora sa finom rešetkom sa nagibom od 75 stepeni i ulaznim zatvaračem dim. 1,0x1,0m, kao i odzračnom cijevi za ispust zraka iz cjevovoda. U ulaznoj komori se nalazi nivo sonda za kontrolu nivoa vode u vodozahvata, odnosno upravljanja snagom MHE po nivou. Vodozahvat je u toku izgradnje povezan cjevovodom Ø 450mm sa susjednim vodotokom čime se stalno dozira znatna količina vode u vodozahvat i povečava proizvodnja elektrane. Vodozahvat je u koritu Kozice. Zahvatna građevina je armirano betonske konstrukcije koja se sastoji od preljevnog praga sastavljenog od dva dijela, jednog za preljevanje vode koji se ne zahvata i drugog dijela sa rešetkom putem kojeg se zahvata voda, taložnicom sa preljevom, predkomore zahvata, aeracionog okna i zatvarača na ulasku u cjevovod. Ovakvim rješenjem se omogućava zahvatanje potrebne kojičine vode za rad postrojenja MHE, oslobođeno od vučnog nanosa , uz istovremeno osiguranje biološkog minimuma u koritu nizvodno od vodozahvata. 
2.2. Dovodni cjevovod
Dovodni cjevovod se nalazi na desnoj obali rijeke Kozice, sastoji se o cijevi armiranog poliestera (HOBAS) prečnika 900 mm i duzine 1800,35 metara.
Cjevovod je položen u predhodno iskopan rov širine 1,5 m i dubine 2,1 m.

 

2.3. Strojara
Strojara je sagrađena na desnoj obali rijeke Kozice. Strojara je zidani objekat unutarnjih dimenzija 10,80x7,8m i visine 4,6 metara. U strojari je smješten agregat, Pelton turbina sa pripadajućom elektro-strojarskom opremom. Krov strojare je kosi sa drvenom konstrukcijom i pokrovom od crijepa. Kota donje vode je 942,15 m.n.m. 
3.  Mjere za ublažavanje negativnih efekata na okoliš mHE „Dubrava“

Za ublažavanje negativnih efekata malih hidroelektrana na okoliš treba preduzeti sljedeće mjere:

· ostvariti ekološki prihvatljiv protok vode na vodozahvatu,

· obezbijediti prolaz za ribe i druge akvatične organizme,

· riješiti sakupljanje nanosa materijala i njegovo zbrinjavanje,

· primjeniti tehnike za smanjenje intenziteta buke,

· prilagoditi objekat strojare lokalnom prirodnom ambijentu.

3.1. Mjere za ublažavanje negativnih efekata na tlo i vode 
Neophodno je:

· ispuniti uvjete potrebne pri postavljanju vodomjernih stanica i za obezbjeđenje jednoznačne veze nivoa vode – protok prema privitku 4. Pravilnika o načinu određivanja ekološki prihvatljivog protoka („Službene novine Federacije BiH“, broj: 4/13).
· zaštititi korito i kosine lomljenim kamenom i betonom, nizvodno od vodozahvata, u cilju spriječavanja erozije korita, 

· osigurati ekološki prihvatljiv protok protok EPP vode u količini 10% srednjeg godišnjeg proticaja na profilu, 
· koristiti ekološki prihvatljive i okolišno podobne lubrikanate (EPL) na bazi biljnih (jestivih) ulja, sintetičkih estera i poliglikola umjesto štetnih lubrikanata (ulja i maziva) proizvedenih od mineralnih ulja,

· ispod transformatora obavezno postaviti tankvanu koja može da primi cjelokupnu količinu eventualno rasutog ulja u cilju sprečavanja onečišćenja vode i tankvanu treba redovno kontrolirati na nepropusnost,

· remont strojare izvoditi prema propisanoj proceduri/naputku proizvođača opreme, angažovanjem stručnog osoblja kako ne bi došlo do nekontroliranog prosipanja ulja i maziva,

· u slučaju nekontroliranog izlivanja ulja i maziva (incidenta) treba hitno intervenisati u skladu sa pripremljenim planom mjera i aktivnosti za ovakve slučajeve,

· visina pregradnog objekta (praga) mora biti takva da nesmetano evakuiše višak vode u cilju sprečavanja/eliminiranja negativnih efekata viška vode na okoliš,

· na taložniku predvidjeti bočni preljev koji služi za evakuaciju viška vode,

· čišćenje i uklanjanje nanosa lišća i drugog plivajućeg materijala sa rešetki vršiti ručno na način da se ne ugrožava vodotok ispod vodozahvata i okoliš vodozahvata;

· održavati zaštitni sistem (rešetki) kao bitan element sigurnosti i obezbjeđenja migratornih kretanja riba.

3.2.  Mjere za upravljanje otpadom
Upravljanje otpadom se provodi u skladu sa Planom upravljanja otpadom. Osim toga, neophodno je:
· uspostaviti evidenciju o količinama, vrsti i načinu zbrinjavanja otpadnih materija,
· vršiti prikupljanje, selektiranje i adekvatno konačno zbrinjavanje otpadnih ulja i čvrstog energetskog otpada,  nakon remonta i redovnih radova na održavanju mHE "Dubrava",   

· otpadne materije koje je moguće reciklirati, kolektirati i predaju licenciranim firmama za upravljanje otpadnim materijama,
· otpadne materije, biomasu, kao i neiskorišteni građevinski materijal prikupljati na određenim privremenim i kontroliranim deponijama,
· sve  upotrebljive otpadne materije i biomasu usmjeriti za ponovno korištenje i reciklažu, 
· otpad konačno zbrinuti na najbližu deponiju otpada. 

3.3. Mjere zaštite biljnog i  životinjskog svijeta
· primjeniti metodologiju za određivanje ekološki prihvatljivog protoka prema Pravilniku o načinu određivanja ekološki prihvatljivog protoka („Službene novine Federacije BiH“, broj: 4/13),
· vršiti poribljavanje nizvodno od vodozahvata, zavisno od količine vode, u saradnji sa sportsko-ribolovnim društvom radi očuvanja ribljeg fonda i drugih akvatičnih organizama.
3.4. Mjere sigurnosti i predostrožnosti od incidentnih situacija

· poduzeti mjere sigurnosti, označavanja i obavještenja. 
3.5. Mjere za sprječavanje i minimiziranje negativnog utjecaja buke
· redovno održavati svu opremu i uređaje, 

· u slučaju bilo kakvog kvara koji može znatno povećati nivo buke, treba ograničiti i/ili prekinuti rad i otkloniti kvar.

4. Monitoring plan
Investitor je obavezan:

·  u toku rada vršiti kontinuirano mjerenje protoka vode ispod vodozahvata za kontroliranje ekološki prihvatljivog protoka,

· okoliš oko vodotoka vratiti u prvobitno stanje za najviše dvije godine od izgradnje male hidroelektrane - mHE “Dubrava”.
5.  Izvještavanje za Registar o postrojenjima i zagađivanjima

Investitor mora Izvještavati Federalno ministarstvo okoliša i turizma o godišnjim emisijama zagađivanja na način kako je to propisano odredbama Poglavlja IV Pravilnika o registrima postrojenja i zagađivanjima („Službene novine Federacije BiH“, broj: 82/07) tako što će podatke unositi u elektronske obrasce postavljne na http:/www.prtr.fmoit.gov.ba. Izvještaji trebaju biti poslani najkasnije do 30.06. tekuće godine za prethodnu godinu izvještavanja. 
Operator je dužan bez odlaganja prijaviti svaku vanrednu situaciju ili ako dođe do izmjena u radu mini hidroelektrane koja značajno utiče na okoliš. 
6. Period važenja dozvole

Ova okolišna dozvola važi  pet godina od dana uručenja stranci.
O b r a z l o ž e nj e
Federalno ministarstvo okoliša i turizma je zaprimilo je zahtjev za izdavanje okolišne dozvole, po treii put, zaprimljen pod brojem UPI 05/2-02-19-5-13/21 od 21.01.2021. godine, operatora "EKO-ELEKTRON" d.o.o. Sarajevo za mHE „Dubrava“ kod Gornjeg Vakufa – Uskoplje a nakon isteka roka važenja okolišne dozvole br UPI-05/2-23-11-4/16 od 21.1.2016.
Dana 28.1.2021. godine zatražene su dopune zahtjeva sukladno članu 18. Zakona o izmjenama i dopunama zakona o zaštiti okoliša („Službene novine Federacije BiH“, broj: 38/09). Dopunjeni zahtjev je zaprimljen dana 26.2.2021. godine, a pripremio ga je sam investitor. Uz zahtjev je dostavljena i sljedeća dokumentacija:

1. Uplata federalne takse
2. Rješenje o vodnoj dozvoli br. 05-25-196/16 od 20.05.2016. godine od nadležnog Ministarstva poljoprivrede, vodoprivrede šumarstva Srednjobosanskog kantona/županije.
3. Aneksi koncesionih ugovora

4. Dozvola za rad – za proizvodnju električne energije  broj 06-03-765-14/144/16 od 24.10.2016. godine, izdanu od strane FERK-a.

Dopisom broj UPI-05/2-02-19-5-13/21 od 28.01.2021. godine od federalne uprave za inspekcijske poslove zatraženi su podaci o izvršenom inspekcijskom nadzoru.

Dopisom broj 10-19-4-04797/2021-1004-2-P godine od 02.03.2021. godine koji je zaprimljen 29.03.2021. godine u federalnom ministarstvu okoliša i turizma, Federalna uprava za inspekcijske poslove je obavijestila ovo Ministarstvo o izvršenom inspekcijski nadzoru. Zapisnikom broj UP1-10-19-3-00029/2020-1004-P-1004-1-P, je naloženo dostavljanje podataka za registar zagađivača za 2019 godinu, što je subjekt nadzora i učinio i o tome obavijestio inspektora, te Federalna uprava za inspekcijske poslove smatra da se može obnoviti okolišna dozvola.

Odredbom člana 67. stav 1. Zakona o zaštiti okoliša propisane su mjere i uvjeti  koje investitor treba ispuniti tokom rada postrojenja, a koji se kao standard mora primijeniti prilikom izdavanja okolišne dozvole. 
Kontrolni mjerni instrument za kontrolu biološkog minimuma mora biti vidljiv i dostupan svakom zainteresiranom subjektu. Utvrđeni ekološki prihvatljivog protok je 10 % od ukupnog godišnjeg prosjeka protoka vode, a sukladno Pravilniku o načinu određivanja ekološki prihvatljivog protoka („Službene novine Federacije BiH“, broj: 4/13).
 Na temelju uvida u inspekcijske nalaze, ovo federalno ministarstvo je ocijenilo da su se stekli uvjeti za obnovu okolišne dozvole u smislu čl. 86., Zakona o zaštiti okoliša, da su ispunjeni zakonom utvrđeni preduvjet za obnovu okolinske dozvole, te je sukladno čl. 68. i čl. 71. Zakona o zaštiti okoliša odlučeno kao u dispozitivu ovog Rješenja. 
Ovo rješenje je konačno i protiv njega nije dopuštena žalba. Protiv ovog rješenja može se pokrenuti upravni spor podnošenjem tužbe kod Kantonalnog suda u Sarajevu u roku od 30 dana od dana prijema rješenja. Tužba se podnosi u dva istovjetna primjerka i uz istu se prilaže ovo rješenje u originalu ili ovjerenom prijepisu.

U skladu sa Zakonom o federalnim upravnim taksama i tarifi federalnih upravnih taksi („Službene novine Federacije BiH“ broj: 43/13) podnosilac zahtjeva je uplatio 250,00 KM na budžetski račun kod UNION banke d.d. Sarajevo. 

                   M I N I S T R I C A









                      dr. Edita Đapo

Dostaviti:

- "EKO-ELEKTRON" d.o.o. Sarajevo 

- Federalnoj upravi za inspekcijske poslove
- dokumentaciji

- arhivi

